
ᓄᓇᓕᖕᓂ ᓂᕿᒃᓴᖃᑦᑎᐊᕐᓂᕐᒧᑦ ᐱᓕᕆᐊᖑᕙᓪᓕᐊᔪᒪᔪᑦ 

 

ᒪᓕᒃᑕᐅᒋᐊᓖᑦ ᑐᒃᓯᕋᖅᑐᓄᑦ 

1. ᐱᓇᔪᒃᑐᓄᑦ ᒪᓕᒋᐊᓖᑦ ᐊᑖᓂ ᓇᓂᔭᐅᔪᓐᓇᖅᐳᑦ. ᐱᓇᔪᒍᒪᔪᑦ ᖃᐅᔨᒋᐊᖁᔭᐅᕗᑦ 

ᐃᓄᓕᕆᔨᒃᑯᑦ ᑭᒡᒐᖅᑐᐃᔨᐊᓄᑦ ᐅᖃᐅᓯᖃᕐᓂᐊᕐᓗᑎᒃ ᑐᓴᕋᓱᒡᓗᑎᒡᓘᓐᓃᑦ ᓄᓇᓕᖕᓂᑦ 

ᓂᕿᒃᓴᖃᑦᑎᐊᕐᓂᕐᒧᑦ ᐱᓕᕆᐊᖑᔪᒪᔪᓂᑦ:  
ᐋᔅᓕ ᐊᑉᐸᖅᑲᖅ 

ᓄᓇᕗᒻᒥ ᓂᕿᖃᐃᓐᓇᑎᑦᓯᓂᕐᒧᑦ ᑲᒪᔨ 

ᓄᓇᕗᒻᒥ ᓂᕿᒃᓴᖃᑦᑎᐊᕐᓂᕐᒧᑦ ᑲᑐᔾᔨᖃᑎᒌᑦ 

ᐊᐃᑦᑑᑏᑦ ᐃᑲᔫᑎᓪᓗ 

ᐊᔪᖅᓴᖅᑐᓂᒃ ᐃᑲᔪᖅᑎᑦ, ᐃᓄᓕᕆᔨᒃᑯᑦ 

ᐊᕐᓇᑲᓪᓚᒃ ᐃᒡᓗᕐᔪᐊᖅ 224 

ᑎᑎᖅᑲᒃᑯᕕᖓ 1000, ᑐᕌᕐᕕᖓ 1220 ᐃᖃᓗᐃᑦ, ᓄᓇᕗᑦ X0A 0H0 

ᐃᕐᖐᓐᓈᖅᑕᐅᒃᑯᑦ: AAppaqaq2@gov.nu.ca 

 (867) 975-5213 

ᓱᒃᑲᔪᒃᑯᑦ (867) 975-5297 

 

2. ᑐᒃᓯᕋᐅᑎᑦ ᖃᕆᓴᐅᔭᒃᑯᑦ ᑎᑎᖅᑲᓕᐅᕆᐊᖃᖅᐳᑦ ᐅᕝᕙᓘᓐᓃᑦ ᐃᕐᙲᓐᓈᖅᑕᐅᒃᑯᑦ 

ᓱᒃᑲᔪᒃᑯᓪᓘᓐᓃᑦ ᓇᒃᓯᐅᑎᓗᒍ ᒫᔾᔨ 25, 2022 ᑐᖔᓂ 5−ᒧᐊᓚᐅᙱᓐᓂᖓᓂ ᑲᓇᖕᓇᐅᑉ 

ᖃᐅᔨᓴᐅᑎᖓ ᒪᓕᒡᓗᒍ.  

3. ᐱᓇᔪᒃᑐᑦ ᑐᓴᖅᑎᑕᐅᓛᖅᑐᑦ ᐱᓇᔫᑎᖏᑦ ᐱᔭᐅᒃᐸᑕ. 

4. ᑐᒃᓯᕋᐅᑎᑦ ᐃᓄᒃᑎᑐᑦ, ᐃᓄᐃᓐᓇᖅᑐᑦ, ᖃᓪᓗᓈᑎᑐᑦ ᐅᐃᕖᑐᓪᓘᓐᓃᑦ ᑎᑎᕋᖅᑕᐅᔪᓐᓇᖅᐳᑦ. 

ᒪᓕᒋᐊᓖᑦ: 

ᐱᓕᕆᐊᒃᓴᒧᑦ ᑐᕌᒐᕆᔭᐅᔪᑦ  

ᐱᔾᔪᑎᒋᔭᐅᔪᖅ ᓄᓇᕗᒻᒥ ᓂᕿᒃᓴᖃᑦᑎᐊᕐᓂᕐᒧᑦ ᓄᓇᓕᖕᓂᑦ ᐱᓕᕆᐊᒃᓴᓄᑦ ᐃᑲᔪᖅᑐᐃᓂᐊᕐᓗᑎᒃ 

ᐱᓕᕆᐊᒃᓴᓂᒃ ᐃᒪᐃᑦᑐᓂᑦ:  

• ᑎᓕᐅᕐᓗᒋᑦ ᐃᑲᔪᖅᑐᐃᓗᑎᒡᓗ ᓄᓇᓕᖕᓃᑦᑐᓂᑦ ᐱᓕᕆᐊᒃᓴᓂᑦ ᑲᒪᒋᔭᖃᖅᑐᑦ ᐊᑕᐅᓯᕐᒥᑦ 

ᐊᒥᓲᓂᖅᓴᓂᒡᓘᓐᓃᑦ ᐱᔾᔪᑎᓂᑦ ᓇᓗᓇᐃᖅᓯᒪᔪᑦ ᓄᓇᕗᒻᒥ ᓂᕿᓴᖃᑦᑎᐊᕐᓂᕐᒧᑦ 

ᐅᐸᓗᖓᐃᔭᐅᑎᒥ ᐊᒻᒪ ᖃᓄᖅᑑᕈᑎᒃᓴᓄᑦ ᐸᕐᓇᐅᑎᒥᑦ.  ᐅᑯᐊ ᐱᔾᔪᑎᒋᔭᐅᔪᑦ: 

ᐱᔪᓐᓇᖅᑎᑕᐅᓂᖅ ᓂᕿᓪᓚᑦᑖᓂᑦ, ᓂᐅᕕᕐᕕᖕᓂᑦ ᓂᕿᓂᑦ, ᓄᓇᓕᖕᓂᑦ ᓂᕿᓕᕆᔨᓂᑦ, 

ᐃᓅᓇᓱᐊᕐᓂᕐᒧᑦ ᐱᓕᕆᐊᒃᓴᐃᑦ, ᐊᑐᐊᒐᓕᕆᓂᖅ ᒪᓕᒐᓕᕆᓂᕐᓗ, ᓄᓇᓕᖕᓂ 

ᐱᒋᐊᖅᑕᐅᓯᒪᔪᑦ.  

• ᑎᓕᐅᕐᓗᒋᑦ ᐱᓕᕆᐊᒃᓴᑦ ᒪᓕᒃᑐᑦ ᑐᙵᕕᒋᔭᖏᓐᓂᑦ ᓄᓇᕗᒻᒥ ᓂᕿᒃᓴᖃᑦᑎᐊᕐᓂᕐᒧᑦ 

ᐅᐸᓗᖓᐃᔭᐅᑎᒥᑦ ᖃᓄᖅᑑᕈᑎᒃᓴᓄᓪᓗ ᐸᕐᓇᐅᑎᒥᑦ. 

ᑐᒃᓯᕋᕈᓐᓇᖅᑐᑦ  

ᐱᓇᔪᒍᓐᓇᖅᑐᑦ ᐅᑯᐊ ᓄᓇᕗᒻᒥ ᑮᓇᐅᔭᓕᐅᕋᓱᐊᖅᑎᐅᙱᑦᑐᑦ, ᑲᑐᔾᔨᖃᑎᒌᑦ ᓄᓇᓕᖕᓂᓪᓗ 

ᑲᑐᔾᔨᖃᑎᒌᖑᔪᑦ.  

ᐱᓕᕆᐊᖑᔪᓐᓇᖅᑐᑦ 

ᐱᓇᔪᒃᑐᑦ ᑎᓕᐅᖅᑕᐅᕗᑦ ᖃᐅᔨᒋᐊᖁᔭᐅᓪᓗᑎᒃ ᓄᓇᓕᖕᓂ ᐃᓚᐅᑎᑦᑎᓂᕐᒧᑦ ᐸᕐᓇᐃᔨᒧᑦ 

ᐱᓕᕆᐊᕆᔭᐅᔪᒪᔪᑦ ᐊᖏᓂᖓᓂ ᖃᓄᐃᑦᑑᓂᖓᓂᓪᓗ ᐅᖃᐅᓯᖃᖁᓪᓗᒋᑦ.  

ᐱᓕᕆᐊᒃᓴᐅᔪᓐᓇᖅᑐᑦ ᐃᒪᐃᓐᓂᐊᖅᐳᑦ:  

• ᐃᑲᔪᖅᑐᐃᓗᑎᒃ ᐱᕙᓪᓕᐊᑎᑦᑎᓂᕐᒧᑦ ᐊᒻᒪ/ᐅᕝᕙᓘᓐᓃᑦ ᓂᕿᒃᓴᖃᑦᑎᐊᖅᑎᑦᑏᓐᓇᕐᓂᕐᒧᑦ 

ᐱᓕᕆᐊᒃᓴᑦ;   

• ᐱᕚᓪᓕᖅᑎᓐᓇᓱᒡᓗᒋᑦ ᓄᓇᕗᒥᐅᓄᑦ ᐱᔪᓐᓇᕐᓂᕆᔭᐅᔪᑦ ᓇᖕᒥᓂᖅ 

ᓂᕿᒃᓴᖃᑦᑎᐊᒃᑲᓐᓂᖅᓯᔪᓐᓇᖁᓪᓗᒋᑦ ᐃᓅᓯᕐᒥᓂ ᐊᒻᒪ ᓂᕿᓕᕆᔪᓐᓇᕐᓂᕐᒧᑦ 

ᐱᕙᓪᓕᐊᑎᑦᑎᓗᑎᒃ;  

• ᑎᓕᐅᕐᓗᒋᑦ ᐊᖓᔪᖅᑳᕆᔭᐅᔪᑦ ᓄᑕᖅᑲᓪᓗ ᐊᑕᐅᑦᑎᒃᑯᑦ ᐃᓕᑦᑎᖁᓗᒋᑦ 

ᐋᖅᑭᒃᓱᐃᕙᓪᓕᐊᓗᑎᒡᓗ ᓂᕿᓄᑦ ᐃᓅᓯᕐᒧᓪᓗ ᐊᔪᕈᓐᓃᖅᑕᐅᕙᒃᑐᓂᒃ;  

• ᒥᒃᖠᕚᓪᓕᖅᑎᓪᓗᒋᑦ ᐊᔪᕈᑕᐅᕙᒃᑐᑦ ᓂᕆᔭᒃᓴᖅᑖᕋᓱᒃᑐᓄᑦ. 

ᐱᓕᕆᐊᒃᓴᐃᑦ ᐃᖏᕐᕋᔭᕆᐊᖃᖅᑐᑦ ᓄᓇᕗᒻᒥ.  

ᐱᓕᕆᐊᒃᓴᕆᔭᐅᔪᓐᓇᙱᑦᑐᑦ/ᐊᑭᓕᖅᓱᖅᑕᐅᔪᓐᓇᙱᑦᑐᑦ 

ᐱᓕᕆᐊᒃᓴᑦ ᐱᔾᔪᑎᖃᓪᓗᐊᑕᖅᑐᑦ ᓂᕆᔭᒃᓴᓂᒃ ᓂᐅᕕᕈᒪᓪᓗᑎᒃ ᐊᐃᒃᓯᕐᕕᖕᒧᑦ ᐅᕝᕙᓘᓐᓃᑦ 

ᖃᔪᖅᑐᕐᕕᖕᒧᑦ ᓂᕿᑖᖅᑎᑦᑎᔪᒪᓗᑎᒃ ᑮᓇᐅᔭᖅᑖᖅᑎᑕᐅᔾᔮᙱᑦᑐᑦ ᓂᕆᔭᒃᓴᐃᑦ ᐱᓕᕆᐊᖑᔪᒧᑦ 

ᐃᓚᒋᔭᐅᔪᑦ ᐱᔪᓐᓇᖅᑎᑕᐅᔪᑦ. 

ᑖᒃᑯᐊ ᑮᓇᐅᔭᑦ ᑐᕌᖓᙱᑦᑐᑦ ᐊᑭᑐᔫᑎᑦ ᐊᑭᖏᓐᓂᒃ ᐃᑲᔪᖅᑐᐃᔾᔪᑎᓂᑦ, ᐅᕝᕙᓘᓐᓃᑦ 

ᐊᑐᖅᑕᐅᔪᓐᓇᙱᖦᖢᓂ ᐃᑲᔫᑕᐅᓗᓂ ᐃᒡᓗᕐᔪᐊᑉ ᐃᖏᕐᕋᔾᔪᑎᖏᓐᓄᒃ ᐋᖅᑭᐅᒪᔾᔪᑎᖏᓐᓄᓪᓗ 

ᐊᑭᓕᖅᓱᐃᓐᓇᕆᐊᓕᖕᓄᑦ.  

ᖃᐅᔨᓴᖅᑕᐅᓂᖏᑦ ᐊᑐᕆᐊᓖᓪᓗ 

ᐱᓇᔫᑎᑦ ᕿᒥᕐᕈᔭᐅᓂᐊᖅᐳᑦ ᕿᒥᕐᕈᔨᑦ ᑲᑎᒪᔨᕋᓛᖏᓐᓂᑦ ᓂᕈᐊᖅᑕᐅᓯᒪᔪᑦ ᓄᓇᕗᒻᒥ 

ᓂᕿᒃᓴᖃᖅᑎᐊᕐᓂᕐᒧᑦ ᑲᑐᔾᔨᖃᑎᒌᓂᑦ. ᐱᓇᔪᒃᑐᑦ ᒪᓕᒍᓐᓇᑦᑎᐊᕐᒪᖔᑕ ᖃᐅᔨᓴᓕᖅᐸᑕ 

ᒪᓕᒋᐊᓕᖏᓐᓂᒃ ᐃᓱᒪᒋᔭᐅᓂᐊᖅᑐᑦ ᒪᓕᒃᑕᐅᓗᑎᒃ ᑎᑎᕋᐅᓯᐅᔪᑦ ᑐᒃᓯᕋᐅᑎᒥᑦ. 

ᐅᔾᔨᕆᔭᐅᓗᐊᖅᑐᖅ ᐊᑭᓕᖅᑕᐅᓂᐊᖅᐳᖅ ᐱᓕᕆᐊᒃᓴᒥ ᓇᓗᓇᐃᖅᓯᒪᔪᒥᑦ ᑮᓇᐅᔭᑦ 

ᐊᑐᖅᑐᒃᓴᖏᓐᓂᓪᓗ.  

ᕿᒥᕐᕈᔨᑦ ᑲᑎᒪᔨᕋᓛᖏᑦ ᖃᐅᔨᒋᐊᕈᓐᓇᖅᑐᑦ ᐱᓇᔪᒃᑐᓂᑦ ᑐᑭᓯᒋᐊᒃᑲᓐᓂᕈᒪᒍᑎᑦ 

ᖃᓄᐃᓕᐅᖁᔨᓗᑎᒡᓘᓐᓃᑦ ᐊᓯᐊᒍᑦ ᑮᓇᐅᔭᖅᑖᕐᕕᐅᕙᒃᑐᓂᑦ ᓇᓕᐊᖕᓂ 

ᐱᓕᕆᐊᖑᔪᓐᓇᖅᑎᑕᐅᔪᒥᑦ.  ᑲᑎᒪᔨᕋᓛᑦ ᑮᓇᐅᔭᖅᑖᖅᑎᑦᑎᑐᐃᓐᓇᕆᐊᖃᖅᑐᑦ ᐱᓕᕆᐊᒃᓴᓄᑦ 

ᑐᒃᓯᕌᖑᔫᑉ ᑭᓇᐅᔭᑦ ᑐᖔᓂᑦ. 

ᕿᒥᕐᕈᔨᑦ ᑲᑎᒪᔨᕋᓛᖏᑦ ᐊᑖᓃᑦᑐᓂᒃ ᐊᑐᕆᐊᓕᖕᓂᑦ ᓇᓗᓇᐃᔭᖅᓯᒪᔪᓂᑦ ᐊᑐᕐᓂᐊᖅᐳᑦ 

ᖃᐅᔨᓴᕈᑎᒋᓗᓂᔾᔪᒃ ᑐᒃᓯᕋᐅᑎᑦ ᖃᓄᑎᒋ ᑮᓇᐅᔭᖅᑖᕈᓐᓇᖕᒪᖔᑕ: 

(a) ᓴᙱᓂᖓ ᐊᒻᒪ ᐱᓕᕆᐊᒃᓴᖅ ᖃᓄᐃᓕᖓᓂᖓ 

• ᑭᒃᑯᑦ ᐱᓕᕆᖃᑕᐅᓂᐊᕐᒪᑕ ᐊᑐᓕᖅᑎᑦᑎᕙᓪᓕᐊᔪᓂᒃ ᐱᓕᕆᐊᒥᒃ?  

• ᖃᓄᕐᓕ ᑖᓐᓇ ᐱᓕᕆᐊᒃᓴᖅ ᑐᕌᖓᕙ ᓂᕿᒃᓴᖃᑦᑎᐊᕐᓂᕐᒧᑦ? 

• ᖃᓄᕐᓕ ᐱᓕᕆᐊᒃᓴᖅ ᐱᓕᕆᐊᖑᓂᐊᖅᐸ?  

• ᑭᓱᓂᒃ ᐃᑲᔫᑎᖃᖅᐸ/ᐊᒃᑐᐃᓂᐊᖅᐸ ᓄᓇᓕᖕᓄᑦ? 

• ᖃᓄᖅ ᐊᑯᓂᐅᓇᓱᒋᔭᐅᓂᐊᖅᐸ ᐱᓕᕆᐊᒃᓴᖅ? 

 

(b) ᓄᓇᓕᖕᓂ ᐃᑲᔪᖅᑐᐃᔨᑦ 

• ᖃᓄᕐᓕ ᐃᑲᔪᖅᑎᒋᓂᐊᕐᒪᑕ ᓄᓇᓕᖕᓂ ᐃᑲᔪᖅᓱᐃᔪᑦ ᐃᓚᐅᔪᓪᓗ ᐱᓕᕆᐊᒥᒃ? 

• ᖃᓄᕐᓕ ᓄᓇᓕᖕᒥᐅᑦ ᑐᓴᖅᑎᓐᓂᐊᕋᔅᓯᐅᒃ ᐱᓕᕆᐊᒃᓴᐅᑉ ᒥᒃᓵᓂᑦ? 

• ᖃᓄᕐᓕ ᐱᓕᕆᐊᖑᓂᐊᖅᑐᖅ ᐱᕚᓪᓕᖅᑎᑦᑎᓂᐊᖅᐸ ᓄᓇᓕᖕᓂ 

ᐱᔪᓐᓇᕐᓂᕆᔭᐅᔪᒧᑦ? 

• ᖃᓄᐃᓕᖓᓕᕐᓂᕆᔭᖏᑦ ᐊᒻᒪ  ᐃᓱᒪᒋᔭᐅᔪᒃᓴᑦ ᐊᓯᖏᓐᓄᑦ ᓄᓇᓕᖕᓄᑦ 

ᑐᓴᐅᒪᔭᐅᑎᑕᐅᓛᖅᐸᑦ? 

 

(c) ᑮᓇᐅᔭᑦ ᐊᑐᖅᑐᒃᓴᑦ 

• ᑮᓇᐅᔭᑦ ᐊᑐᖅᑐᒃᓴᑦ ᐱᖃᓯᐅᑎᕚᑦ ᓈᒻᒪᒃᑐᓂᑦ ᓱᓕᔪᓂᒡᓗ ᐊᑭᓕᐅᑎᒃᓴᓂᑦ? 

• ᑮᓇᐅᔭᐅᙱᑦᑐᓂᒃ ᑭᓱᑐᐃᓐᓇᓂᒃ ᐃᑲᔫᑎᑕᖃᖅᐸ ᐱᓕᕆᐊᒧᑦ?   

ᐅᓂᒃᑳᓕᐅᕐᓂᐊᕐᓗᓂ ᐊᑐᖅᑕᐅᔭᕆᐊᖃᕐᓂᖓ 

ᑮᓇᐅᔭᖅᑖᖅᑎᑕᐅᓂᐊᖅᑐᑦ ᐃᑲᔫᑎᓄᑦ ᐊᖏᖃᑎᒌᒍᑎᖃᕐᓂᐊᖅᐳᑦ ᐃᓄᓕᕆᔨᒃᑯᓐᓂ ᐊᒻᒪᓗ 

ᑮᓇᐅᔭᑦ ᒥᒃᓵᓄᑦ ᐊᒻᒪ ᐱᓕᕆᐊᕆᔭᖓᑕ ᒥᒃᓵᓄᑦ ᐅᓂᒃᑳᓕᐅᕆᐊᖃᖅᖢᑎᒃ ᐋᖅᑭᒃᑕᐅᓯᒪᔪᒥᑦ 

ᐃᑲᔫᑎᓄᑦ ᐊᖏᖃᑎᒌᒍᑎᒥ.  

ᐅᓂᒃᑳᓕᐅᕈᓐᓇᖅᑐᑦ ᐃᓄᒃᑎᑐᑦ, ᐃᓄᐃᓐᓇᖅᑐᓐ, ᖃᓪᓗᓈᑎᑐᑦ, ᐅᐃᕖᑐᓪᓘᓐᓃᑦ.   

ᐱᑎᑕᐅᓂᐊᖅᑐᑦ ᖃᐅᔨᒋᐊᖁᔭᐅᑦᑎᐊᖅᐳᑦ ᐃᓄᖕᓂᒃ ᐃᓚᐅᑎᑦᑎᓂᕐᒧᑦ ᐸᕐᓇᐃᔨᒧᑦ 

ᖃᓄᑐᐃᓐᓇᖅ ᐊᐱᖅᑯᑎᒃᓴᖃᕐᓂᖅᐸᑕ ᐃᓱᒫᓘᑎᖃᖅᐸᑕᓘᓐᓃᑦ ᐱᐊᓂᒃᓯᓕᖅᑎᓪᓗᒋᑦ 

ᐅᓂᒃᑲᐅᓯᐅᒋᐊᓕᖕᓂ.    

ᐱᑎᑕᐅᔪᑦ ᑎᓕᐅᖅᑕᐅᒋᕗᑦ ᐱᓕᕆᐊᒃᓴᖏᑕ ᒥᒃᓵᓄᑦ ᑐᑭᓯᒋᐊᖅᑎᑦᑎᖁᔭᐅᓪᓗᑎᒃ ᓄᓗᐊᖅ 

ᐃᓄᐃᑦ ᓄᓇᓕᖕᓃᑦᑐᑦ ᓂᕿᓕᕆᔨᑦ ᑲᑐᔾᔨᖃᑎᒌᓄᑦ ᓄᓇᙳᐊᓕᕆᓗᑎᒃ ᐱᓕᕆᐊᖓᓂᒃ. 

ᐱᓇᔪᒃᑐᒧᑦ ᖃᐅᔨᓴᕈᑎ 

ᓄᓇᕗᒻᒥ ᓂᕿᒃᓴᖃᑦᑎᐊᕐᓂᕐᒧᑦ ᓄᓇᓕᖕᓂ ᐱᓕᕆᐊᖑᕙᓪᓕᐊᔪᒪᔪᑦ ᑐᒃᓯᕋᐅᑎᓄᑦ 

ᐊᑐᖅᑕᐅᔭᕆᐊᓖᑦ ᖃᐅᔨᓴᕈᑎᓗ: 

✓ ᑕᑯᓗᒋᑦ ᓄᓇᓕᖕᓂ ᓂᕿᒃᓴᖃᑦᑎᐊᕐᓂᕐᒧᑦ ᒪᓕᒋᐊᓖᑦ ᓇᓗᓇᐃᔭᖅᓯᒪᔪᒥᑦ ᐱᓕᕆᐊᒃᓴᑦ 

ᑭᓲᓂᖓᓂᑦ ᐅᓂᒃᑳᓕᕈᕕᒋᑦ ᓇᓗᓇᐃᕐᓗᒍ ᖃᓄᖅ ᐱᓕᕆᓂᐊᕐᒪᖔᔅᓯ ᑭᓱᓂᒡᓗ 

ᑲᒪᒋᔭᖃᕐᓂᐊᕐᒪᖔᑦ ᐊᑕᐅᓯᕐᒥᑦ ᐅᖓᑖᓂᓪᓘᓐᓃᑦ ᐱᔾᔪᑕᐅᔪᓂᑦ ᓇᓗᓇᐃᔭᖅᓯᒪᔪᑦ 

ᓄᓇᕗᒻᒥ ᓂᕿᒃᓴᖃᑦᑎᐊᕐᓂᕐᒧᑦ ᐅᐸᓗᖓᐃᔭᐅᑎᒥᑦ ᖃᓄᖅᑑᕈᑎᒃᓴᓄᓪᓗ ᐸᕐᓇᐅᑎᒥᑦ.  

✓ ᓇᓗᓇᐃᔭᖅᓯᒪᔪᑦ ᑮᓇᐅᔭᑦ ᐊᑐᖅᑐᒃᓴᑦ ᐊᓯᖏᓐᓂᓪᓗ ᑮᓇᐅᔭᖅᑖᕆᔭᐅᔪᑦ 

ᓇᓗᓇᐃᖅᓯᒪᓗᒋᑦ. ᐃᓚᐅᔪᓐᓇᖅᑐᑦ ᑐᓐᓂᖅᑯᓯᐊᑦ ᐅᕝᕙᓘᓐᓃᑦ ᐊᑭᓕᖅᓱᖅᑕᐅᙱᖦᖢᑎᒃ 

ᐃᑲᔪᖅᑐᑦ. 

✓ ᑲᑐᔾᔨᖃᑎᒌᖑᒍᔅᓯ, ᐊᑐᖅᑐᒥᑦ ᑎᑎᖅᑲᒥᑦ ᐃᓚᒋᔭᐅᑦᑎᐊᕐᓂᕋᐃᔪᒥᑦ ᐱᔭᕆᐊᖃᖅᑐᑦ, 

ᑎᑎᕋᖅᑕᐅᓯᒪᓂᖓᑕᓗ ᓇᐃᓴᐅᑖᓂ, ᑲᑎᒪᔨᖏᓐᓂᒃ ᖃᐅᔨᒋᐊᕐᕕᖏᓪᓗ 

ᑎᑎᕋᖅᓯᒪᔭᕆᐊᖃᖅᑐᑦ.   

 


